° Giza Baliabideen zuzendaria
osa kl d Etla Directora de Recursos Humanos

289/2026 Ebazpena, otsailaren 27koa, Osakidetza-Euskal osasun zerbitzuko Giza Baliabideen
zuzendariarena, zeinaren bidez agintzen baita Osakidetza-Euskal osasun zerbitzuko webgunean
argitaratzeko behin-behineko aldi baterako kontratazio-zerrendak (2021eko kontratazio-
zerrendak), goi-mailako tituludun - psikologiako goi-mailako teknikarien izendapen luzeen
zerrenden eta izendapen laburren zerrenden modalitateetan.

Osakidetza-Euskal osasun zerbitzuko aldi baterako kontratazio-zerrendak sortzeko eta kudeatzeko
Osakidetza-Euskal osasun zerbitzua Ente Publikoaren Administrazio Kontseiluaren 2021eko
uztailaren 21eko Erabakiaren bidez, 2023ko urriaren 31ko Erabakiaren bidez onartutako aldaketekin,
Osakidetza-Fuskal osasun zerbitzuan aldi baterako kontratazio-zerrendak egitea eta kudeatzea
arautzen da (2023ko azaroaren 17ko EHAA, 220. zk.).

1226/2025 Ebazpena, azaroaren 18koa, Osakidetza-Euskal osasun zerbitzuko Giza Baliabideen
zuzendariarena, zeinaren bidez irekitzen baita 2021eko aldi baterako kontratazio-zerrendetan izena
emateko epea, psikologiako gradua/lizentzia eta Osasun Psikologia Orokorreko Masterra edo
dagokion titulazioa duten interesdunentzat.

Zerrenda horiek ez dira Enplegu Publikoaren Eskaintza batetik eratorritakoak, eta ez dago
esperientziaren puntuaziorik edo EPEko notarik; hortaz, 2021eko uztailaren 21eko Erabakiaren 20.
artikuluan ezarritako elaborazio-irizpideen arabera, egiaztatutako euskara-eskakizunaren
puntuazioa kontuan hartuta ordenatu dira zerrendak, eta puntuazio-berdinketak psikologiako
lizentziako/graduko espediente akademikoaren balorazio onenaren irizpidea aplikatuz ebatzi dira,
azaroaren 18ko 1226/2025 Ebazpenean xedatukoari jarraituz.

Hautaketa-prozesua arintze aldera, eta deitutako destinoen kopurua eta euskarako 3. hizkuntza-
eskakizuna (C1) egiaztatu duten inskribatutako pertsona kopurua kontuan hartuta, pertsona horien
espediente akademikoa baino ez da baloratuko.

Hori dela-eta,

EBAZTEN DUT:

Lehenengoa.— Agintzea Osakidetza-Euskal osasun zerbitzuaren webgunean argitaratzeko 2021eko
behin-behineko aldi baterako kontratazio-zerrendak, goi-mailako tituludun - psikologiako goi-
mailako teknikarien izendapen luzeen zerrenden eta izendapen laburren zerrenden modalitateetan.

Bigarrena.— Ebazpen honen aurka erreklamazioa aurkeztu ahal izango zaio Osakidetza-Euskal osasun
zerbitzuko Giza Baliabideen zuzendariari. Horretarako, 10 egun balioduneko epea izango da,
Ebazpena Osakidetza-Euskal osasun zerbitzuaren webgunean argitaratu eta hurrengo egunetik
aurrera.

__Vitoria~Gasteiz, 2026ko otsailaren 27a.

